
Paamiuni meeqqat inuusuttullu pillugit isumaginninnermi suliani 
ataqatigiissaarinermut suleqatigiissitamut ileqqoreqqusat

Aalajangiiffigisassaq
J.nr.: 42.00
Meeqqanut Ilaqutariinnullu Ingerlatsivik – pisortaq Martha Lund Olsen / MLOL

Suliassamik eqikkaaneq
Paamiuni Meeqqat Ilaqutariillu pillugit Oqartussaasoqarfiit Assigiinngitsunik Suliallit 
Suleqatigiiffiannik (TFU B&F Paamiut) Meeqqanut Ilaqutariinnullu Ingerlatsivimmit pilersitsinissaq 
kissaatigineqarpoq. 

Oqartussaasoqarfiit Assigiinngitsunik Suliallit Suleqatigiiffiat oqartussasoqarfinnit assigiinngitsunit 
inuttaqarpoq, suleqatigiiffiullu siunertaraa oqartussasoqarfiit assigiinngitsut neqeroorutaannik 
suliniutinik sapinngisamik ataqatigiissaarinissamik qulakkeerinissaq. 

”Kommuneqarfik Sermersuumi meeqqat inuusuttullu pillugit isumaginninnermi suliani 
ataqatigiissaarinermut suleqatigiissitamut ileqqoreqqusat” § 4, imm. 2 naapertorlugu, kommunimi 
illoqarfinni allani pisariaqartitsineq malillugu Suleqatigiissitaliortoqarsinnaavoq. 

Inassuteqaat
Meeqqanut Ilaqutariinnullu Ingerlatsiviup Meeqqanut Ilaqutariinnullu Ataatsimiititamut 
inassuteqaatigaa:

- Paamiuni meeqqat inuusuttullu pillugit isumaginninnermi suliani oqartussaasoqarfiit 
assigiinngitsunik suliallit suleqatigiiffiannut ileqqoreqqusassatut siunnersuut 
akuersissutigineqassasoq 
suliaq Aningaasaqarnermut Inuussutissarsiornermullu Ataatsimiititamut -
Kommunalbestyrelsimullu aalajangiiffigisassanngorlugu ingerlateqqinneqassasoq

Suliassamik saqqummiussineq 
Maannamut Kommuneqarfik Sermersuumi Meeqqanut Inuusuttunullu tunngatillugu 
Oqartussaasoqarfiit Assigiinngitsunik Suliallit Suleqatigiiffiat ataatsimoortoq (TFU B&U) piuvoq. 
Taamaammat TFU B&U Kommuneqarfik Sermersooq tamaat sulianik suliarinnittarluni. 

Meeqqat inuusuttullu pillugit qitiusoqarfimmit aalajangiiffigineqartarnerat Meeqqanut Ilaqutariinnullu 
Ingerlatsivimmit naammagineqanngilaq. Taamaattumik suliat ingerlaneri aalajangiiffigineqarnerilu 
innuttaasunut qanillisarniarlugit, Paamiuni Assigiinngitsunik Suliallit Suleqatigiissitaannik (TFU B&F 
Paamiut) pilersitsinissaq Meeqqanut Ilaqutariinnullu Ingerlatsiviup kissaatigaa. 

Suleqatigiiffiup suliniutit meeqqanut ilaqutariinnullu tunngasut sapinngisamik pitsaanerpaamik 
ataqatigiissarneqarnissaat qulakkeerniarpaa, paasissutissanik paarlaasseqatigiinnissaq aamma 
najukkami meeqqanut ilaqutariinnullu tunngatillugu immikkut ilisimasat illugiittut 
atorluarneqarnissaat suleqatigiissitap siunertarivaa. 

Ataatsimiititaq sisamanik ilaasortaqarpoq:

- Meeqqanut Ilaqutariinnullu Ingerlatsivimmit sinniisoq ataaseq



Meeqqat atuarfiannit sinniisoq ataaseq-
Peqqinnissaqarfimmiit sinniisoq ataaseq-
Politiiniit sinniisoq ataaseq -

Paamiuni Oqartussaasoqarfiit Assigiinngitsunik Suliallit Suleqatigiiffianni ileqqoreqqusat 2012-imi 
TFU B&U-p ileqqoreqqusaatut suliaapput.  

Aaqqiissutissatut siunnersuut – suliatigut naliliineq
Paamiuni suliat najukkami suliarineqartarniassammata Paamiuni TFU-mik pilersitsisoqarnissaa 
pitsaanerpaassasoq Meeqqanut Ilaqutariinnullu Ingerlatsivimmit nalilerneqarpoq. 

Tamatuma saniatigut "Kommuneqarfik Sermersuumi meeqqat inuusuttullu pillugit 
isumaginninnermi suliani ataqatigiissaarinermut suleqatigiissitamut ileqqoreqqusat” § 4, imm. 2 
naapertorlugu, kommunimi illoqarfinni allani pisariaqartitsineq malillugu 
Suleqatigiissitaliortoqarsinnaavoq. 

Aningaasatigut sulisoqarnikkullu naliliinerit
Soqanngilaq.

Inatsisitigut tunngavissaq allakkallu tunngaviusumik uppernarsaatitallit
o Oqartussaasoqarfiit assigiinngitsunik suliallit isumaginninnermi suliassat pillugit 

suleqatigiinnissaannut inatsisartut peqqussutaat nr. 14, 1. november 1982-meersoq.
o Meeqqat tapersersorneqarnissaannut Inatsisartut inatsisaat nr. 20, 26. juni 2017-imeersoq, 

§ 42 aamma § 54
o Kommuneqarfik Sermersuumi meeqqat inuusuttullu pillugit isumaginninnermi suliani 

ataqatigiissaarinermut suleqatigiissitamut ileqqoreqqusat

Ingerlariaqqinnissaq
Paamiuni TFU-mik najukkami pisariaqartitsinermut pissutaavoq suleqatigiissitaq 
inissitsiterneqareermat, aamma TFU-mi ataatsimiinnerit ingerlanneqareerlutik. 

Ileqqoreqqusat akuersissutigineqassappata, Kommuneqarfik Sermersuumi borgmesterimit aamma 
kommunaldirektørimit atsiorneqassapput kingornalu Isumaginninnermut, Ilaqutareeqarnermut 
Inatsisinillu Atuutsitsinermut Naalakkersuisumut akuersissutigisassanngortinneqassallutik. 

Aningaasaqarnermut Allatseqarfimmit oqaaseqaatit
Ingerlatsiviup nalilerpaa, Aningaasaqarnermut Allatseqarfimmit oqaaseqaatinik pissarsiniarnissaq 
pisariaqanngitsoq. 

Innuttaasunik peqataatitsineq/attaveqaqatigiinneq
Soqanngilaq.

Ingerlatsivinnit allaniit oqaaseqaatigineqartut
Ingerlatsivinnit allanit oqaaseqartitsiniartoqanngilaq.



Ilanngussat
1. Kommuneqarfik Sermersuumi meeqqat inuusuttullu pillugit isumaginninnermi suliani 

ataqatigiissaarinermut suleqatigiissitamut ileqqoreqqusat 12. juuni 2012-imeersut.
2. Paamiuni meeqqat inuusuttullu pillugit isumaginninnermi suliani ataqatigiissaarinermut 

suleqatigiissitamut ileqqoreqqusat_siunnersuut

